
ACTA DA SESIÓN ORDINARIA CONXUNTA REALIZADA POLAS COMISIÓNS INFORMATIVAS 

PERMANENTES EN DATA 22 DE MAIO DE 2025 

 
 
COMISIÓN INFORMATIVA DE PRESIDENCIA, SEGURIDADE, URBANISMO, OBRAS, SERVIZOS E 
MEDIO AMBIENTE 
 

 

ROGOS E PREGUNTAS 

 
Rogos do Bloque Nacionalista Galego presentados por escrito 

 
 
“1º.- Na parroquia de Pravio, e debido a un derrube no pazo a carón das instalacións municipais, teñen 
problemas coa auga que discorre fóra de lugar ocasionando perdas no lugar, e que debido á cantidade 
de choiva caída nos últimos meses empeorou moito, creando un regato onde nunca o houbo. 
 
É obriga dos donos das terras facerse cargo da xestión das augas, e recollelas e tratalas debidamente. 
 
A día de hoxe, o local alí existente sofre de humidades ocasionadas por este novo cauce. 
 
Entenden que o anterior goberno de UxC fixo as xestións diante da propiedade, pero como non ven que 
o arranxo se levase a cabo, solicitan que se faga un requirimento oportuno para que os danos 
ocasionados non se sigan incrementando. 
 
A maior abundamento, saben que varios veciños levan avisando de xeito reiterado da situación, sen que 
se repare o dano”. 
 
A Sra. presidenta intervén e manifesta que o día 24 de marzo se enviou un requirimento ao propietario; 
di que está notificado e requerido; polo que respecta ao local alí existente sofre de humidades 
ocasionadas por este novo cauce, manifesta que deu a orde para que se comprobe, polo que, di que 
acepta o rogo. 
 
 

 “2º.- Dado que este novo goberno leva escasos días no desempeño das súas funcións, e entende que 
non se pode estar ao día en todos os asuntos pendentes de resolver, dende o BNG veñen amosando 
moita preocupación polo escaso avance, por non decir nulo ao respecto do Plan xeral de ordenación 
municipal. 

A tramitación del, chea de sombras conleva unha enorme preocupación para veciñas e veciños, que 
descoñecen e sofren a incerteza sobre o seu futuro. 

Debido a tal confusión e oscurantismo con que UxC levou este trámite. 

Solicitan: 

Que á maior brevidade, se proceda a convocar a Comisión Especial de Urbanismo, para recibir a 
información que proceda sobre o PXOUM no seu estado actual, posto que a empresa contratada está 
de novo a incumplir os prazos de xeito escandaloso”. 

 

A Sra. presidenta intervén e manifesta que sobre isto e dada a situación crítica na que se atopan, conta 
que se porá en marcha e se convocará a Comisión Especial de Urbanismo no mes de xullo e di que 
acepta o rogo. 

 

 
Preguntas do Bloque Nacionalista Galego presentadas por escrito 
 

 “1ª.-O arranxo e obras que está levando a cabo a Deputación da Coruña na Patiña están paralizadas. 
Cal é o motivo?”. 

 

A Sra. presidenta intervén e manifesta que os técnicos lle manifestaron, segundo as informacións 
recollidas da Deputación provincial, que están pendentes dos traballos que ten que realizar Fenosa para 
soterrar o cableado eléctrico. 

 

 “2ª.- Respecto á mesma obra anterior, e debido ao problema xurdido coas augas que descorren contra 
unhas casas, os veciños foron respostados polo entón concelleiro delegado, que estaba previsto o seu 
arranxo definitivo para que non volvera acontecer. É isto así? Vaise levar a cabo ese acondicionamento 
e cando?”. 

A Sra. presidenta intervén e manifesta que, segundo información facilitada polos técnicos, o proxecto 
está incluído no POS adicional 2024 e que se encontra en tramitación administrativa. 

 

 
COMISIÓN INFORMATIVA DE ECONOMÍA, FACENDA, CONTRATACIÓN, RÉXIME INTERIOR E 
DESENVOLVEMENTO ECONÓMICO 
 

 
 

ROGOS E PREGUNTAS 
 
Rogo do UniónXCambre presentado por escrito 

 
 

“1º.- Rogan que se publiquen as listas provisionais pendentes”. 
 
A Sra. presidenta concede o uso da palabra ao Sr. Vázquez Pérez quen, unha vez concedido, manifesta 
que respecto das listas pendentes, se publicaron xa as listas correspondentes ao programa PEL 
concellos para persoal da brigada de obras; que onte se remitiron para publicar no BOP as bases para 

A2 para contratación e patrimonio; e hoxe se enviarán as listas para cubrir dúas prazas de axente de 
Protección Civil; di que acepta o rogo. 
 
 
Rogos do Bloque Nacionalista Galego presentados por escrito 

 
 

“1º.- Respecto da RPT, que como todos saben está sen aprobar, e debido a urxencia que ten o facelo. 
Solicitan que se dea prioridade ao seu avance cos informes oportunos, dado a urxente necesidade de 
cara a un bo funcionamento na administración do concello, e a un mellor clima laboral con xustiza para 
os empregados municipais.” 
 
A Sra. presidenta concede o uso da palabra ao Sr. Vázquez Pérez quen, unha vez concedido, manifesta 
que, por suposto, acepta o rogo; que é prioritario para este goberno mellorar as condicións laborais dos 
traballadores e intentar aprobar unha nova RPT. 
 
 
 
“2º.- Dende o BNG consideran que tamén é prioritario a aprobación do orzamento municipal, para o cal 
haberá que ter en conta as propostas dos distintos grupos chegando así a un consenso necesario e 
xusto que beneficie ao conxunto da veciñanza. Solicitan que previsamente se estuden as achegas, para 
ter en conta na súa aprobación definitiva coa maior urxencia”. 

 
A Sra. presidenta concede o uso da palabra ao Sr. Vázquez Pérez quen, unha vez concedido, manifesta 
que acepta o rogo; que unha base deste goberno é o diálogo; que intentará comezar a partir do mes de 
xuño as conversacións cos grupos municipais para elaborar o orzamento do exercicio de 2026. 
 
 
Preguntas de UniónXCambre presentadas por escrito 
 
 
“1ª.- Está lista a liquidación do orzamento de 2024?”. 
 
A Sra. presidenta concede o uso da palabra ao Sr. Vázquez Pérez quen, unha vez concedido, manifesta 
que non está lista. 
 
 
 
“2ª.- Cando prevé o grupo de goberno que estea lista a liquidación do orzamento de 2024?”. 
 
A Sra. presidenta concede o uso da palabra ao Sr. Vázquez Pérez quen, unha vez concedido, manifesta 
que espera que estea lista para o mes de xuño e dar conta ao pleno. 
 
 
3ª.- Ten previsto o grupo de goberno algún destino para o remanente líquido de tesourería resultante da 
liquidación do orzamento de 2024?”. 
 
A Sra. presidenta concede o uso da palabra ao Sr. Vázquez Pérez quen, unha vez concedido, manifesta 
que si; que pagar as débedas, que non son poucas. 

“4ª.- Cantas providencias para informe de facturas redactou e asinou dende o 21 de abril o actual 
concelleiro de Economía e Facenda?”. 
 
A Sra. presidenta concede o uso da palabra ao Sr. Vázquez Pérez quen, unha vez concedido, manifesta 
que unha providencia por importe de 1,3 millóns de euros. 
 
 
 
“5ª.- En que punto se atopa a OPE 2022?”. 
 
A Sra. presidenta concede o uso da palabra ao Sr. Vázquez Pérez quen, unha vez concedido, manifesta 
que no mesmo punto en que o deixou o anterior goberno hai un mes. 
 
 
 
“6ª.- Se publicaron as bases de coordinador de protección civil?”. 
 
A Sra. presidenta concede o uso da palabra ao Sr. Vázquez Pérez quen, unha vez concedido, manifesta 
que, como xa dixo anteriormente nun rogo de UxC, hoxe se enviarán ao BOP as listas para cubrir dúas 
prazas de axente de Protección Civil. 
 
A Sra. presidenta concede o uso da palabra á Sra. Díaz Baldomir quen, unha vez concedido, manifesta 
que no rogo anterior se refería a dúas prazas de axente, non de coordinador. 
 
A Sra. presidenta concede o uso da palabra ao Sr. Vázquez Pérez quen, unha vez concedido, pide 
desculpas e manifesta que as bases de coordinador de protección civil non están publicadas. 
 
 
Preguntas do Bloque Nacionalista Galego presentadas por escrito 
 
 

“1ª.- Cal é a débeda actual do concello aos distintos provedores?”. 

 
 
A Sra. presidenta concede o uso da palabra ao Sr. Vázquez Pérez quen, unha vez concedido, manifesta 
que a día de hoxe a débeda actual é de 6.641.095,01 euros. 
 
 

 “2ª.- Poden actualizar en que contratos dos pendentes están a traballar e en que punto se atopan?”. 

A Sra. presidenta concede o uso da palabra ao Sr. Vázquez Pérez quen, unha vez concedido, manifesta 
que actualmente está pendente de informe o contrato de limpeza de edificios municipais e que está 
pendente de asinar e adxudicar os campamentos de verán no mes de xuño. 

 
 

“3ª.- Debido á falla de persoal para levar a cabo as distintas tarefas administrativas do concello, en que 
punto están para poder cubrilas?. Poden facer un resumo das listaxes, dos aprobados, etc?. 

A Sra. presidenta concede o uso da palabra ao Sr. Vázquez Pérez quen, unha vez concedido, manifesta 
que actualmente en cuanto á situación de Réxime Interior, nestes días se conseguíu un convenio co 
Concello de Culleredo para traer un técnico de administración xeral para o seu reforzamento; que se 
está pendente de estudar unha comisión de servizos para o enxeñeiro; que se está a elaborar unha 
bolsa de enxeñeiros interinos para substituír ao xefe de sección Obras e Servizos; dous novos auxiliares 
administrativos para Rexistro; que se están a elaborar as bases para un condutor da brigada e un 
vixilante de obras; que se redactaron, asinaron e enviaron ao BOP as bases do posto de A2 de 
contratación e patrimonio; que se publicaron as listas PEL concellos para tres traballadores para a 
brigada; que agarda que hoxe se remitan ao BOP as listas de dúas prazas de Protección Civil; que 
tamén informa que regresou da baixa o coordinador de actividades culturais e educativas. 
 
 

 
 
 

COMISIÓN INFORMATIVA DE SERVIZOS SOCIAIS, EDUCACIÓN, CULTURA, MOVEMENTO 
ASOCIATIVO, TURISMO, PATRIMONIO, SANIDADE, DEPORTES E XUVENTUDE 

 
 

 

ROGOS E PREGUNTAS 
 
Rogos do UniónXCambre presentados por escrito 

 
“1º.- Rogan que se achegue a todos os membros da corporación a axenda dos eventos municipais.” 
 
A Sra. presidenta concede o uso da palabra á Sra. Espiñeira Galán quen, unha vez concedido, 
manifesta que contactou co coordinador de actividades culturais e educativas para determinar como 
facer chegar esa información; di que acepta o rogo. 
 
 
 
“2º.- Rogan que se arranxe o canlón da aula infantil do Graxal que está a provocar filtracións nas aulas”. 
 
A Sra. presidenta concede o uso da palabra á Sra. Espiñeira Galán quen, unha vez concedido, 
manifesta que se solicitou unha memoria dos colexios e escolas infantís para coñecer os defectos que 
hai que reparar; di que acepta o rogo. 
 
 
Rogos do Bloque Nacionalista Galego presentados por escrito 
 
 

 
“1º.- Segundo os datos que obran no seu poder, nas escolas infantís da Xunta de Galicia, quedaron no 
Concello de Cambre en agarda de praza un total de corenta crianzas. Aínda que saben que eses 
rapaces poden ir ás escolas infantís privadas, posto que o paga a Xunta, tamén entenden que un 
concello como Cambre debe ter previsto o número de centros públicos que sexan dabondo para dar 
servizo á cidadanía; o cal teñen dereito. 

Dende o BNG entenden que o ensino e o coidado dos menores é unha obriga do goberno galego, para 
o cal os concellos deben ter en conta os terreos dotacionais para desenvolver a actividade. 
 
Solicitan por tanto que se poña a disposición da consellería correspondente os terreos necesarios, así 
como que se proceda a demandar da mesma unha nova construción que acolla a tódolas nenas e 
tódolos nenos en idade infantil de Cambre”. 
 
A Sra. presidenta concede o uso da palabra á Sra. Espiñeira Galán quen, unha vez concedido, 
manifesta que non pode aceptar o rogo a día de hoxe e explica os motivos para isto, dado que están 
elaboradas as listas provisionais pero non aínda as definitivas. 
 
 
 
“2º.- Nas escolas infantís detéctanse queixas por parte das nais e pais, sobre o acondicionamento 
exterior dos centros, sobre todo, na do Temple. 
 
Tal é así, que agora mesmo diante desta situación, se pedíu unha cantidade de cartos ás familias, para 
que eles mesmos mercaran os materiais necesarios para saír do paso e que as crianzas poidan así 
desfrutar do exterior das escolas. 
 
Dende o BNG entenden que esa parte da vida infantil se compón tanto de desfrutar no interior, como así 
no exterior dos centros de contacto coa natureza e os seus elementos. 
 
Solicitan que a quen corresponda, tanto a Xunta de Galicia, como o concello se proceda a asumir os 
gastos e a execución como o mantemento, atendendo ás xustas demandas da veciñanza”. 
 
A Sra. presidenta concede o uso da palabra á Sra. Espiñeira Galán quen, unha vez concedido, 
manifesta que xa comentou que solicitou unha memoria dos colexios e escolas infantís para ver o que 
se tiña que cambiar, manter, etc; así como de quen é competencia, da Xunta, do concello ou do 
consorcio; di que fará un seguimento moi exhaustivo do que corresponde ao concello; que xa se fixeron 
algunhas cousas; que todos estes desperfectos que hai non son de onte, nin de hai corenta e oito ou 
setenta e dúas horas; que houbo un total abandono. 
 
A Sra. presidenta concede o uso da palabra á Sra. Díaz Baldomir quen, unha vez concedido, manifesta 
que, como anterior concelleira de Servizos Sociais, pensa que a Sra. Espiñeira Galán non falou con 
quen tiña que falar; que ela o primeiro que fixo como concelleira de Servizos Socias, foi unha reunión co 
Consorcio na que se lle trasladou todo o que depende da escola infantil do Temple, que nada é 
competencia do concello. 
 
 
 
“3º.- Levan anos sen que se leve a cabo o que foi tan afamado Certame de Pintura do Concello de 
Cambre. Mais contan con obra pictórica gardada non sabe onde nin en que estado, sen que se 
visibilice. 
 
Os veciños cos seus impostos pagaron eses premios, que non foron menores, para acabar agochados 
e o que é peor, deteriorándose. 
 



 

 7 

Solicitan que, á maior brevidade, se poña en lugar axeitado tódalas obras e reparen os marcos que a 
día de hoxe teñen constancia que contan con couza. Así mesmo, que se lles dea visibilidade rotando 
nas distintas dependencias do concello; algo do que poden sentirse orgullosos de posuír e, que en boa 
lóxica deben amosar a calquera veciña/o”. 
 
A Sra. presidenta concede o uso da palabra á Sra. Espiñeira Galán quen, unha vez concedido, 
manifesta que acepta o rogo. 
 
 
 
“4º.- A día de hoxe, seguen a solicitar dende o BNG, dado que a anterior concelleira delegada non foi 
quen de remitirlles a listaxe das actividades desenvolvidas no concello e en que locais, unha relación 
actual de locais de titularidade municipal e que actividades se levan a cabo.” 
 
A Sra. presidenta concede o uso da palabra á Sra. Espiñeira Galán quen, unha vez concedido, 
manifesta que dous días á semana, os luns e os venres, se encarga ela persoalmente de visitar cada 
local municipal para ver o seu estado e as actividades que se desenvolven neles; que aínda non dispón 
de todos os datos; que cando os teña, os porá a disposición de todos os grupos municipais; di que 
acepta o rogo. 
 
 
Preguntas de UniónXCambre presentadas por escrito 
 
 
“1ª.- En que punto se atopa o expediente de contratación do SAF?”. 
 
A Sra. presidenta concede o uso da palabra á Sra. Espiñeira Galán quen, unha vez concedido, 
manifesta que está en proceso. 
 
A Sra. presidenta concede o uso da palabra á Sra. Díaz Baldomir quen, unha vez concedido, manifesta 
que antes da avaliación por parte do Comité de Expertos ten que haber unha avaliación da técnica e 
pregunta se se lle remitiu a información para a súa avaliación. 
 
O Sr. Vázquez Pérez, como voceiro do Partido Popular, intervén e di que por unha cuestión de orde, 
que son preguntas. 
 
A Sra. presidenta intervén e manifesta que se lle contestará a esta pregunta. 
 
 
 “2ª.- Cal é o horario de apertura da Casa da Cultura?”. 
 
A Sra. presidenta concede o uso da palabra á Sra. Espiñeira Galán quen, unha vez concedido, 
manifesta que o horario da Villa Concepción é en función das actividades que se levan a cabo cada día; 
que abre Paloma e Ernesto. 
 
 
 
 
“3ª.- Se colocaron os listóns e a rede no campo de Lendoiro que estaban xa adxudicados?”. 

A Sra. presidenta concede o uso da palabra ao Sr. Lamela Vázquez quen, unha vez concedido, 
manifesta que non; que se adxudicou a unha empresa pero que esta renunciou presentando escrito por 
rexistro; que pasa á segunda empresa e que se formalizará o contrato. 
 
A Sra. presidenta concede o uso da palabra ao Sr. Barrientos Morales, quen, unha vez concedido, 
pregunta en que tempo pode ser; ao que o Sr. Lamela Vázquez contesta que non o sabe. 
 
 
Preguntas do Bloque Nacionalista Galego presentadas por escrito 
 

 “1ª.- Coa entrada deste novo goberno e, dada a emerxencia cultural na que nos deixou o goberno de 
UxC, incluíndo a falla dun auditorio para o desenvolvemento cultural do noso concello, queren saber se 
neste momento se formula outro escenario sobre o uso do local da Xuventude de Cecebre. 

Houbo en tempos xa un convenio no que traballou o BNG cando formaba parte do goberno municipal 
que podería aínda agora rescatarse, se a directiva da dita sociedade así o considera. 

Que lles pode decir a concelleira ao respecto dos plans que teñen previsto para con certa urxencia, 
conseguir un local onde poidan desfrutar dos actos culturais?”. 

A Sra. presidenta concede o uso da palabra á Sra. Espiñeira Galán quen, unha vez concedido, 
manifesta que o equipo de goberno está en contacto coa directiva da Xuventude de Cecebre; que é 
unha sociedade privada; que non ten vinculación municipal; que sabe que están a facer pequenas 
reparacións nas súas instalacións; que o convenio no seu momento existirá, e teñen un contacto de 
cara ao futuro. 
 
“2º.- Respecto do campo de fútbol de Lendoiro, en Cecebre, e sobre a roza de herba que xa se trouxo 
aquí a pleno, co goberno de UxC onde non quedou claro quen asumía ese labor, tendo eles novas, de 
que eran os propios usuarios. 
 
Poden clarexar finalmente este concelleiro, quen corta a herba?. E de ser os usuarios, solicitar que o 
asuman os servizos contratados do concello, como corresponde”. 
 
A Sra. presidenta concede o uso da palabra ao Sr. Lamela Vázquez quen, unha vez concedido, 
manifesta que a corta da herba e mantemento a realiza a empresa Légamo. 
 
 
“3ª.- Poden decir en que punto están ao respecto dos convenios pendendes de asinar coas 
asociacións?”. 
 
A Sra. presidenta concede o uso da palabra á Sra. Espiñeira Galán quen, unha vez concedido, 
manifesta que cada expediente ten os seus órganos xestores; que cada convenio ten as súas 
peculiaridades, polo que isto non se pode tratar de xeito global. 
 
Pregunta rogo do Bloque Nacionalista Galego presentada/o oralmente 
 
Demanda o uso do galego, di que o galego é a nosa lingua; que morre e, dende logo, morrerá se por 
parte de quen ten as ferramentas non as usa; roga especialmente ao Sr. Vázquez Pérez que lea e fale 
en galego. 
 
A Sra. presidenta intervén e manifesta que se terá en conta. 


